
ANEKSI 1 
LISTA E INDIKATORËVE PËR PARANDALIMIN E FINANCIMIT TË TERRORIZMIT 
1. Indikatorët e financimit potencial të terrorizmit të paraqitur më poshtë parimisht synojnë ngritjen dhe vetëdijesimin e subjekteve raportuese në pajtim me LPP/PFT. Këta indikatorët nuk nënkuptohet se janë të vetmit, por vetëm ofrojnë shembuj për mënyrat më bazike përmes të cilave mund të financohet terrorizmi:
1.1. Klienti refuzon të ofroj informata të kërkuara nga institucioni financiar gjatë hapjes së llogarisë, tenton që të zvogëloj nivelin e informatave të ofruara në minimum apo ofron informata ç’orientuese apo që vështirë verifikohen;
1.2. Llogaritë që pranojnë depozitime relevante periodike e të cilat pasivizohen gjatë periudhave tjera;
1.3. Llogaria e fjetur që përmban një shumë minimale papritmas pranon një depozitë apo një seri depozitash, që pasohet nga tërheqjet ditore të parave të gatshme të cilat vazhdojnë derisa të largohet e tërë shuma e depozituar;
1.4. Llogaria nga e cila disa persona kanë autoritet nënshkrimi, por këta persona duket se nuk kanë relacione me njëri-tjetrin;
1.5. Llogaria e hapur nga personi juridik i cili ka adresë të njëjtë si personat tjerë juridike apo organizatat por për të cilat i njëjti person apo persona kanë autoritet nënshkrimi, kur nuk ekziston ndonjë arsye e dukshme ekonomike apo ligjore për një aranzhim të tillë;
1.6. Llogaria e hapur në emrin e personit juridik të sapo-formuar dhe në të cilin bëhen depozitime më të larta se ato të pritura në krahasim me të hyrat e themeluesve të personit juridik;
1.7. Hapja, nga i njëjti person, i llogarive të shumëfishta në të cilat bëhen depozitime të shpeshta të vogla që kur të bashkohet nuk janë në përpjesëtim me të ardhurat e pritura të klientit;
1.8. Llogaria e hapur në emër të personit juridik i cili është i përfshirë në aktivitetet e ndonjë asociacioni apo fondacioni qëllimet e të cilit ndërlidhen me pretendimet apo kërkesat e një organizate terroriste;
1.9. Llogaria e hapur në emër të personit juridik, asociacionit apo fondacionit i cili mund të jetë i lidhur me një organizatë terroriste dhe e cila tregon lëvizje të fondeve përtej nivelit të pritur të të ardhurave;
1.10. Depozitat për biznesin në kombinime të instrumenteve monetare të cilat nuk janë tipike për aktivitetin i cili normalisht zhvillohet ne biznesin e tillë;
1.11. Tërheqje të mëdha të parave në të gatshme të bëra nga llogaria e biznesit që normalisht nuk ndërlidhet me transaksione në para në të gatshme;
1.12. Depozitime të mëdha në para në të gatshme të bëra në llogarinë e personit fizik apo personit juridik kur aktiviteti i dukshëm biznesor i personit fizik apo personit juridik normalisht mund të bëhet në forma tjera të pagesës;
1.13. Përzierja e depozitave të parave të gatshme dhe instrumenteve monetare në një llogari në të cilën transaksionet e tilla nuk duken se kanë ndonjë lidhje me përdorimin normal të llogarisë;
1.14. Transaksionet e shumëfishta të cilat duket të jenë të lidhura, të kryera në të njëjtin ditë në të njëjtën degë të institucionit financiar por me tentim të dukshëm për të përdorë sportelista të ndryshëm;
1.15. Strukturimi i depozitave përmes degëve të shumëfishta në të njëjtin institucion financiar apo nga një grup i individëve të cilët hyjnë në të njëjtën degë njëkohësisht;
1.16. Depozitimi apo tërheqja e parave në të gatshme në shuma të cilat në mënyrë të vazhdueshme janë shumë afër nën-pragun identifikues apo raportues;
1.17. Depozitimi apo tërheqja e instrumenteve të shumëfishta monetare në shumat të cilat në mënyrë të vazhdueshme janë shumë afër pragut identifikues apo raportues;
1.18. Transferet elektronike të urdhëruara në shuma të vogla në përpjekje për t’iu shmangur kërkesave të identifikimit apo raportimit;
1.19. Transferet elektronike tek apo për individin, kur informatat mbi dërguesin, apo personin në emër të të cilit bëhet transaksioni, nuk janë dhënë me transferin elektronik, atëherë kur përfshirja/dhënia e informatave të tilla është e pritshme;
1.20. Përdorimi i fondeve nga organizata të caktuara jo-qeveritare (OJQ) nuk përputhet me qëllimet e themelimit të asaj organizate;
1.21. Përdorimi i llogarive të shumëfishta personale dhe biznesore apo llogarive të organizatave jo-përfituese apo bamirëse, për të mbledhur dhe pastaj drejtuar fondet, menjëherë apo pas një kohe të shkurtë, tek një numër i vogël i përfituesve të huaj;
1.22. Shkëmbimi i transaksioneve ndërkombëtare të realizuara në emër të klientit nga palë e tretë, e pasuar nga transferet elektronike të fondeve në vendet që nuk kanë lidhshmëri biznesore me klientin apo shtetet e caktuara në fjalë;
1.23. Transaksioni nuk është ekonomikisht i arsyeshëm, duke pasur parasysh biznesin dhe profesionin e bartësit të llogarisë;
1.24. Transaksioni nuk ka ndonjë qëllim racional (të qartë dhe relevant) ekonomik apo biznesor;
1.25. Aktiviteti i pazakonshëm i parave në të gatshme në llogaritë në bankë të huaj, depozitimet të shumëfishta në shuma të vogla dhe transferimet i tyre në shuma të mëdha në shtetet e huaja.
1.26. Përfshirja në transaksione e individëve të cilët janë pjesë e listës së njohur ndërkombëtarisht të individëve dhe organizatave, siç përcaktohet sipas këtij udhëzimi administrativ;
1.27. Palët të përfshira në transaksion të posaçëm (pronarët, përfituesit, bartësit e llogarive etj. ) të cilët vijnë nga shtetet që mbështesin organizatat dhe aktivitetet terroriste;
1.28. Përdorimi i kompanive fiktive përfshirë edhe kompanitë “offshore”;
1.29. Raportet e mediave apo burimet të hapura të informacionit të cilat tregojnë se bartësi i llogarisë së caktuar është i ndërlidhur me organizatat e njohura terroriste apo aktivitetet terroriste;
1.30. Llogaria e përfituesit nuk është identifikuar si duhet;
1.31. Përdorimi i dokumenteve të falsifikuara;
1.32. Përdorimi i llogarive të huaja të anëtarëve të familjes, të emëruarve etj;
1.33. Transaksionet kryhen në mënyrë të vazhdueshme nga shtetet të cilat janë të njohura për publikun si vende me parregullësi dhe probleme të politikave sociale;
1.34. Fondet e gjeneruara nga biznesi në pronësi të individëve të të njëjtës origjinë apo përfshirja e individëve të shumëfishtë të të njëjtës origjinë nga shtetet e caktuara që veprojnë në emër të llojeve të ngjashme të biznesit;
1.35. Adresa e përbashkët për individët e përfshirë në transaksionet në para në të gatshme, veçanërisht kur adresa është gjithashtu edhe lokacion biznesi dhe/ose nuk duket se korrespondon me profesionin e deklaruar (për shembull student, i papunë, i vetë-punësuar, etj;
1.36. Profesioni i deklaruar i transaferuesit nuk korrespondon me nivelin apo llojin e aktivitetit, për shembull, studenti apo individi i papunë i cili pranon apo dërgon numër të mëdha të transfereve elektronike, apo i cili bën tërheqje të shumëfishta maksimale ditore të parave në të gatshme në lokacione përgjatë një rrethi të gjerë gjeografik;
1.37. Sa i përket organizatave jo-përfituese apo bamirësie, transaksionet financiare për të cilat duket se nuk ka ndonjë qëllim logjik ekonomik apo për të cilat duket se nuk ka lidhje në mes aktivitetit të deklaruar të organizatës dhe palëve tjera në transaksion;
1.38. Mos-përputhjet e pashpjegueshme që rrjedhin nga procesi i identifikimit apo verifikimit të klientit (për shembull, përkitazi me shtetin e mëparshëm apo të tanishëm të banimit, shtetit që ka lëshuar pasaportën, shtetet e vizituara sipas pasaportës, dokumentet e ofruara për të konfirmuar emrin, adresën dhe data e lindjes);
1.39. Transaksionet që përfshijnë shkëmbime në valutë të huaj të cilat pasohen, në periudhë të shkurtë kohore, nga transferet elektronike në vendet të cilat ngritin shqetësimit të veçantë; 
1.40. Depozitat pasohen, në periudhë të shkurtë kohore,  nga transferet elektronike të fondeve, veçanërisht te apo përmes vendeve të cilat ngritin shqetësimit të veçantë, për shembull, shtetet e përcaktuara nga autoritetet nacionale, si dhe shtetet dhe territoret jo-bashkëpunuese të TFVF, etj;
1.41. Llogaria e biznesit përmes të cilit bëhet një numër i madh i transfereve hyrëse dhe dalëse elektronike dhe për të cilat duket se nuk ka ndonjë biznes logjik apo qëllim ekonomik, veçanërisht kur ky aktivitet është në, përmes apo nga vendet të cilat ngritin shqetësimit të veçantë;
1.42. Përdorimi i llogarive të shumëfishta për mbledhjen e më pas drejtimin e fondeve te një numër i vogël i përfituesve të huaj, si individ ashtu edhe biznese, posaçërisht kur këto janë në vendet të cilat ngritin shqetësimit të veçantë;
1.43. Klienti fiton një instrument kredie apo angazhohet në transaksione komerciale financiare që përfshin lëvizjen e fondeve te apo nga vendet të cilat ngritin shqetësimit të veçantë kur duket se nuk ka arsye logjike biznesore për punë me këto vende;
1.44. Hapja e llogarive të institucioneve financiare nga lokacionet të cilat ngritin shqetësimit të veçantë;
1.45. Dërgimi apo pranimi i fondeve nga transferet ndërkombëtare nga dhe/ose te vendet që ngritin shqetësimit të veçantë.

